
 Cill Éinde, An Spidéal 

Dé Sathairn 20ú 6:00pm John O’Brien                                                                                    Bothúna 
Clann  Uí Chualáin                                                                    An Spidéal 
Siobhán Ní Fátharta, a mhac Micheál; agus deartháir Beachla & Muintir.   
                                                                                                        Coilleach 

Dé Domhnaigh 21ú 11:00am Séamus & Mairéad Ó Neachtain, ,a mac Máirtín S, a n-iníon Mairín 
& ngar mac Éamonn, Seanamhóinín  & Tony Óg Mitchell  
(Ceathrú Rua) 
Julie White                                                        Knockarasser/Sasana 
Joe Steve Ó Neachtain                                                Cré Dhubh 

Dé Luain 22ú 10.00am Missa pro Populo 

Dé Máirt 23ú 10.00am  

Dé Céadaoin 24ú 10:00am  

Dé Sathairn  27ú 6.00pm Brendan Barry (De Barra)                                               3ú Cuimhneacháin 
Máirtín Ó Cualáin a bhean Cáit, iníon Máire,  
mac Seán, Beathla, Máirtín Óg, Micil agus a bhean Kate           Salahoona  
                                                    

Dé Domhnaigh 28ú 11:00am Colm Mac Suibhne 
Ellen Faherty & a fear céile Éamonn                         Baile Liam 
Micheál Ó Coistealbha                                               Páirc Thoir 
Seán Ó Fátharta a bhean Bríd, agus gclann Bríd, Pádraic & Mary.  
                                                                           DoireLocháin Thiar. 

  
 Cill Treasa, Ros a' Mhíl 

Dé Sathairn 20ú   7:30pm Sarah Mc Donagh                         Baile na hAbhann   5ú Cuimhneacháin 

Dé Sathairn 27ú 7:30pm  Missa Pro Populo 

  
 Cill Mhuire, Na Minna  

Dé Domhnaigh 21ú 9:30am Mayme Uí Mhárta,  (An Chéad Chuimhneacháin) Josie Ó Márta (An Chéad 
Chuimhneacháin) & Máirtín Ó Márta.                                                                                
Na Minna 

Dé Domhnaigh 28ú 9:30am  Stiofán & Bairbre Mac Donnacha agus a gclann.                    Minna 
Martin & Nell Ó Conghaile agus Maureen Forde           Cartúr Caol Minna 

Aifrinn & Intinní na Seachtaine 

Síocháin an Tiarna libh i gcónaí.  
Agus le do spiorad féin. 
 

A Uain Dé, a thógann peacaí an domhain, déan 
trócaire orainn. 
A Uain Dé, a thógann peacaí an domhain, déan 
trócaire orainn. 
A Uain Dé, a thógann peacaí an domhain, tabhair 
dúinn síocháin. 
 
Seo é Uan Dé, seo é an té a thógann peacaí an 
domhain. Is méanar dóibh siúd a fuair cuireadh chun 
séire an Uain. 
A Thiarna, ní fiú mé go dtiocfá faoi mo dhíon,  
ach abairse an focal agus leigheasfar m'anam. 

 

Iarchomaoineach 
A Dhia uilechumhachtaigh, deonaigh dúinn, 
achainímid ort, a bheith de shíor ag déanamh lúcháire 
mar gheall ar an Eocairist, mar go dtugann sí grásta na 
beatha dúinn. Trí Chríost ár dTiarna. Amen. 

 

An Deasghnáth Deiridh 
Go raibh an Tiarna libh. Agus le do spiorad féin. 
Go mbeannaí Dia uilechumhachtach sibh, Athair, Mac 
agus + Spiorad Naomh. Amen. 
 

Imígí faoi shíocháin. Buíochas le Dia. 
. 
—————————————————————————————————————————————————- 

COISTE SCOIL ROS A’MHÍL 
Athrú Ionaid 

Imirt Cártaí ar mahith le Scoil Ros a’Mhíl 

Tigh Khitt 
Gach oíche Dé Céadaoin @ 8.00i.n. 

**************************** 
*N.B. Oifig an Pharóiste 
Uaireanta Oscailte. 
Dé Máirt, Déardaoin & Dé hAoine:  
10.00r.n. –2.00i.n.  
Uimhir:  0838126745 

****************************** 

Toradh 50/50 Coiste na Mine 14/01/2024 

Buaiteoir don €1,3000 

Tomás Ó Flatharta, Na Minna 

Duais an Dioltóra do €50.00 

Barbsats UíFhlatharta, Na Minna 

Coiste €1,300 

Scoil Éinne 
Tá Scoil Éinne ag glacadh le hiarratais 

chlárúcháin don scoilbhliain 2024-2025 

anois.Tuleadh eolais ar fáil ag https:/

scoileinne.nead.ie/ faoi “Polasaithe Scoile”. 
 

Cúrsa Gaeilge Club Foghlaimeoirí Cois 

Fharraige sa Spidéal. 

Meánleibhéal ag tosú Luan 15/1/24  

 7.00-9.00i.n. 

Comhrá & Léitheoireacht i nGaeilge ag tosú 

Céadaoin 17/1/24 7.30-9.00 i.n. 

Tuilleadh eolais agus le clárú: 

SpidealGaeilge@gmail.com 

 

CLUDAIGH SEACHTAINIÚLA 
 
Tá na boscaí clúdaigh do Bhailiúchán na 
Séipéal 2024 réidh le bailiú san oifig. 
Feicfidh sibh go bhfuil uimhir nua ag 
gach teaghlach.  Ba mhór an chabhair  
don pharóiste dá mbeadh daoine in ann 
cúnamh a thabhairt chun na boscaí a 
dháilead.  Dá mbeadh duine nó beirt as 
chuile bhaile in ann cúnamh a thabhairt, 
ní bheadh ualach mór ar dhuine ar bith.  
Buail isteach chuig Siobhán san oifig 
má tá tá in ann an lámh chúnta sin a 
thabhairt. 
Míle Buíochas as bhur dtacaíocht. 

 

 

 

 

 

 
 
 
 
 
 
 
 
 
 



Na DeasghnáthaTosaigh 
In ainm an Athar agus an Mhic agus an Spioraid 
Naoimh. Amen. 
 

Grásta ár dTiarna Íosa Críost agus grá Dé 
agus cumann an Spioraid Naoimh libh go léir.  
Agus le do spiorad féin. 
 

Gníomh Aithrí 
A phobal Dé, tugaimis ár bpeacaí chun cuimhne chun 
gurbh fhiú sinn na rúndiamhra naofa a cheiliúradh. 
Admhaím do Dhia uilechumhachtach,  
agus daoibhse a bhráithre,  
gur pheacaigh mé go trom, 
le smaoineamh agus le briathar,  
le gníomh agus le faillí, 
tri mo choir féin, trí mo choir féin,  
trí mo mhórchoir féin. 
Ar an ábhar sin,  
impím ar Naomh-Mhuire Síor-Ógh, 
ar na hAingil agus ar na Naoimh,  
agus oraibhse, a bhráithre, 
guí ar mo shon chun ár dTiarna Dia. 
 

Go ndéana Dia uilechumhachtach trócaire orainn, go 
maithe sé ár bpeacai dúinn, agus go dtreoraí sé chun na 
beatha síoraí sinn. Amen. 
 

A Thiarna, déan trócaire. A Thiarna, déan trócaire. 
A Chríost, déan trócaire. A Chríost, déan trócaire. 
A Thiarna, déan trócaire. A Thiarna, déan trócaire. 
 

An Ghlóir 
Glóir do Dhia sna harda, 
agus ar talamh síocháin do lucht dea-thola. 
Molaimid thú; móraimid thú; adhraimid thú; 
tugaimid glóir duit; 
gabhaimid buíochas leat as ucht do mhórghlóire; 
a Thiarna Dia, a Rí na bhflaitheas; a Dhia, a Athair 
uilechumhachtaigh. 
A Thiarna, a Aonmhic, a Íosa Críost. A Thiarna 
Dia, a Uain Dé, Mac an Athar, 
tusa a thógann peacaí an domhain, déan trócaire 
orainn; tusa a thógann peacaí an domhain, glac 
lenár nguí. Tusa atá i do shuí ar dheis an Athar, 
déan trócaire orainn. 
Óir is tú amháin is Naofa; is tú amháin is Tiarna; is 
tú amháin is Ró-Ard, a Íosa Críost, mar aon leis an 
Spiorad Naomh: i nglóir Dé an tAthair. Amen. 

 

Urnaí 
A Dhia uilechumhachtaigh shíoraí, tabhair treoir dár 
mbeatha de réir do dhea-thola féin; go dtuillimid, in 
ainm do Mhic mhuirnigh, fómhar fial dea-oibreacha a 
thabhairt uainn. Sin é ár nguí chugat trínár dTiarna. 
Amen. 

 
 

Liotúirge an Bhriathair 
 

An Chéad Léacht 
Sliocht as leabhar Ióna fáidh – 3:1-5, 10 
Tháinig briathar an Tiarna go Ióna an dara huair: 

‘Éirigh,’ ar sé leis, ‘imigh go Ninivé an chathair mhór 
úd agus fógair di a ndéarfaidh mé leat.’ D’éirigh Ióna 
agus d’imigh roimhe go Ninivé de réir bhriathar an 
Tiarna. Anois cathair ollmhór Ninivé, aistear trí lá ina 
leithead. Isteach le Ióna sa chathair aistear lae. Agus 
d’fhógair sé: ‘Tá daichead lá go fóill go scriosfar 
Ninivé.’ Chreid muintir Ninivé i nDia; d’fhógair siad 
troscadh, ghléas siad iad féin in éadach róin ón té is 
mó go dtí an té is lú. 
 Chonaic Dia a raibh déanta acu chun iad féin a 
chur dá mbóthar claon agus tháinig aithreachas air i 
dtaobh an oilc a dúirt sé a dhéanfadh sé orthu, agus 
níor thug sé é chun críche. 
Briathar an Tiarna. Buíochas le Dia. 
 
Salm le Freagra – Sm 24 
Freagra: Taispeáin do shlite dom, a Thiarna. 
 
1. Taispeáin do shlite dom, a Thiarna, 
 agus teagasc dom do rianta. 
 Treoraigh mé i d’fhírinne agus teagasc mé, 
 óir is tusa, a Dhia, mo Shlánaitheoir.  (Fr) 
 
2. Cuimhnigh ar do thrócaire, a Thiarna, 
 agus ar do bhuanghrá atá ann ó na cianta. 
 De réir do bhuanghrá cuimhnigh orm, 
 as ucht do mhaitheasa, a Thiarna.  (Fr) 
 
3. Is maith is is díreach é an Tiarna. 
 Uime sin múineann sé an tslí do na peacaigh. 
 Díríonn sé an fear umhal san fhíréantacht; 
 múineann sé a shlí don fhear umhal.  (Fr) 
 
An Dara Léacht   Coirintigh – 7:29-31 
Sliocht as céadlitir N. Pól chuig na Coirintigh 
Is é atáim a rá libh, a bhráithre, go bhfuil an uain dulta 
i ngiorracht; dá chionn sin iad seo a bhfuil bean acu, 
bídís ar chuma daoine nach mbeadh aon bhean acu; 
bíodh lucht an ghoil faoi mar nach mbeadh aon ábhar 
bróin acu agus bíodh lucht na lúcháire faoi mar nach 
mbeadh aon ábhar áthais acu. Iad sin a bhíonn ag 
ceannach, bídís ar chuma daoine nach mbeadh dada 
ina seilbh acu; agus iad siúd a bhíonn ag gabháil do 
ghnóthaí an tsaoil, ná bídís gafa iontu, mar tá dreach 
an tsaoil seo ag síothlú. 
Briathar an Tiarna. Buíochas le Dia. 
 

Alleluia, alleluia! 
Tá ríocht Dé in achmaireacht. Creidigí sa Soiscéal. 

Alleluia! 
Soiscéal                Marcas 1:14-20 
Go raibh an Tiarna libh.  
Agus le do spiorad féin. 
Sliocht as an Soiscéal naofa de réir N. Marcas 
Glóir duit, a Thiarna. 
 

Tar éis Eoin a bheith tugtha ar láimh, tháinig Íosa go 
dtí an Ghailíl ag fógairt Shoiscéal Dé agus ag rá: ‘Tá 
an tréimhse comhlíonta agus tá ríocht Dé in 

achmaireacht. Déanaigí aithrí agus creidigí sa 
Soiscéal.’ 
 Bhí sé ag imeacht leis cois farraige na Gailíle 
nuair a chonaic sé Síomón agus Aindrias deartháir 
Shíomón agus iad ag caitheamh eangaí san fharraige, 
mar iascairí a bhí iontu. Dúirt Íosa leo: ‘Tagaigí i mo 
dhiaidh, agus déanfaidh mé díbh iascairí ar dhaoine.’ 
D’fhágadar na líonta láithreach agus leanadar é. Bhuail 
sé ar aghaidh beagán eile agus chonaic sé Séamas mac 
Zeibeidé agus Eoin a dheartháir, iad ina mbád féin ag 
ceartú na líonta, agus ghlaoigh sé iad láithreach. 
D’fhágadar a n-athair Zeibeidé sa bhád, é féin agus an 
lucht pá, agus ghabh siad leis. 
Soiscéal an Tiarna. Moladh duit, a Chríost. 
 
An Chré 
Creidim in aon Dia amháin, 
an tAthair uilechumhachtach, a rinne neamh agus 
talamh, agus an uile ní sofheicthe agus dofheicthe. 
Agus in aonTiarna amháin Íosa Críost,  
Mac Aonghine Dé,  
an té a rugadh ón Athair sula raibh aon saol ann,  
Dia ó Dhia, solas ó sholas, Fíor-Dhia ó Fhíor-Dhia; 
an té a gineadh agus nach ndearnadh, 
agus atá de chomhshubstaint leis an Athair: 
is tríd a rinneadh an uile ní. 
Ar ár son-na, an cine daonna,  
agus ar son ár slánaithe, thuirling sé ó neamh. 
Ionchollaíodh le cumhacht an Spioraid Naoimh é  
i mbroinn na Maighdine Muire    
agus ghlac sé nádúr daonna.  
Céasadh ar an gcros é freisin ar ár son faoi  
Phointias Píoláit; 
d'fhulaing sé páis, agus adhlacadh é. 
D'aiséirigh an treas lá de réir mar a d'fhógair na 
Scrioptúir; chuaigh suas ar neamh;  
tá ina shuí ar dheis an Athar. 
Tiocfaidh sé an athuair faoi ghlóir, 
le breithiúnas a thabhairt ar bheo agus ar mhairbh, 
agus ní bheidh deireadh lena ríocht. 
Creidim sa Spiorad Naomh,  
Tiarna agus bronntóir na beatha,  
an té a ghluaiseann ón Athair agus ón Mac. 
Tugtar dó adhradh agus glóir,  mar aon leis an 
Athair agus leis an Mac: is é a labhair trí na fáithe. 
Creidim san aon Eaglais, naofa, chaitliceach, 
aspalda.  
Admhaím an t-aon bhaisteadh amháin chun 
maithiúnas na bpeacaí.  
Agus táim ag súil le haiséirí na marbh,  
agus le beatha an tsaoil atá le teacht. Amen. 
 

Liotúirge na hEocairiste 
 

Is beannaithe thú, a Thiarna, a Dhia na cruinne, 
mar gur bhronn tú orainn as do lánmhaireacht  
an t-arán seo a ofrálaimid duit: 
an talamh agus saothar an duine a thugann é mar 
thoradh, agus déanfar de arán na beatha dúinn.  
Moladh go deo le Dia. 
 

Is beannaithe thú, a Thiarna, a Dhia na cruinne, 
mar gur bhronn tú orainn as do lánmhaireacht  
an fíon seo a ofrálaimid duit: an fhíniúin agus saothar 
an duine a thugann é mar thoradh, agus déanfar de 
deoch spioradálta dúinn.  
Moladh go deo le Dia. 
 

Guígí go nglacfaidh Dia, an tAthair uilechumhachtach, 
leis an íobairt seo uaimse agus uaibhse. 
Go nglaca an Tiarna leis an íobairt seo ó do lámha, 
chun onóra agus glóire a ainm,  
chun sochair dúinne agus dá Naomh-Eaglais uile. 
 

Os Cionn na nOfrálacha 
Glac go lách, achainímid, a Thiarna, lenár n-ofrálacha, 
agus deonaigh go rachaidh siad chun tairbhe 
naomhaithe agus slánaithe dúinn. Sin é ár nguí chugat 
trí Chríost ár dTiarna. Amen. 

 
PAIDIR EOCAIRISTEACH 

Go raibh an Tiarna libh. Agus le do spiorad féin. 
Tógaigí bhur gcroíthe in airde.  
Tá siad tógtha in airde chun an Tiarna againn. 
Gabhaimis buíochas lenár dTiarna Dia.  
Is ceart agus is cóir sin………….. 
Is Naofa, Naofa, Naofa thú, aThiarna Dia na Slua. 
Tá neamh agus talamh lán de do ghlóir.  
Hósanna sna harda. 
Is beannaithe an té atá ag teacht in ainm anTiarna. 
Hósanna sna harda. 
 

Rúndiamhair an chreidimh 
Gach uair a ithimid an t-arán seo agus a ólaimid an 
chailís seo,  fógraimid do bhás, a Thiarna, nó go 
dtaga tú. 
Is tríd agus leis agus ann a thugtar gach onóir agus 
glóir duitse, a Dhia, an tAthair uilechumhachtach, 
in aontacht an Spioraid Naoimh, trí shaol na saol. 
Amen. 

 
 

Deasghnáth na Comaoineach 
 

Aitheanta an tslánaithe dár dtreorú agus briathar Dé 
dár dteagasc, tá sé de mhisneach againn a rá:  
Ar nAthair atá ar neamh...... 
Saor sinn ó gach olc, impímid ort, a Thiarna. 
Tabhair dúinn go cineálta síocháin lenár linn, 
ionas go mbeimid, le cúnamh do thrócaire,  
saor ón bpeaca i gcónaí  agus slán ón uile bhuairt 
agus sinn ag súil leis an dóchas naofa agus 
le teacht ár Slánaitheora, Íosa Críost. 
Óir is leatsa an ríocht agus an chumhacht agus an 
ghlóir trí shaol na saol. 
 

A Thiarna Íosa Críost, a dúirt le d'Aspail:  
Fágaim síocháin agaibh, tugaim daoibh mo shíocháin:  
ná féach ar ár bpeacaíne ach ar chreideamh d'Eaglaise; 
deonaigh síocháin a thabhairt di agus í a aontú,  
faoi mar is toil leat féin, tusa a mhaireann agus a 
rialaíonn tri shaol na saol. Amen. 
 


